
Стр. 12 - Бр. 162 СЛУЖБЕН ВЕСНИК НА РЕПУБЛИКА МАКЕДОНИЈА 24 ноември 2011 

МИНИСТЕРСТВО ЗА ОДБРАНА 
3546. 

Врз основа на член 88 став 6 од Законот за одбрана 
(„Службен весник на Република Македонија“ бр. 42/01, 
5/03, 58/06, 110/08, 51/11 и 151/11), министерот за од-
брана, донесе 

П Р А В И Л Н И К 
ЗА НАЧИНОТ НА ВОДЕЊЕ НА ВОЕНА 

  ЕВИДЕНЦИЈА НА ГРАЃАНИТЕ 

Член 1 
Со овој правилник сe пропишува начинот на воде-

њето на воената евиденција  на граѓаните.  

Член 2 
Воената евиденцијата на граѓаните се води на 

обрасци за рачна и автоматска обработка на податоци-
те кои се внесуваат, и тоа: 

- матична книга за воена евиденција на граѓаните на 
Република Македонија  

  (Регистар по години на раѓање) – Образец МК-1; 
- матичен картон за воена евиденција со податоци 

од значење за Одделението за одбрана каде граѓанинот 
се води во евиденција – Образец МК - 2; 

- единичен картон за воена евиденција со податоци 
од значење за воената единица – Образец ЕК – 3; 

- персонален картон за воена евиденција на резерв-
ните воени старешини– Образец ПКО - 9 и 

- азбучен картон за воена евиденција за брзо праба-
рување по азбучен ред за секој граѓанин воведен во 
евиденција– Образец АК – 4. 

  Обрасците од став 1 на овој член се дадени во при-
лог и се составен дел на овој правилник. 

Член 3 
Податоците кои се од значење за водење на воената 

евиденција се обезбедуваат од: 
- матичната евиденција на родени; 
- евиденцијата за издавање на лични карти и патни 

исправи; 
- списокот од попис на населението; 
- евиденцијата од основните и средните училишта и 

факултетите и 
- изјавите дадени од родителите или лично од гра-

ѓаните кои се јавиле на поканата за служење на воени-
от рок. 

Член 4 
Пополнувањето на обрасците од член 2 од овој пра-

вилник се врши врз основа на дадените податоци за 
граѓаните од значење за водење на воената евиденција, 
и тоа од: 

- Министерството за правда – Управа за водење на 
матичните книги за промена на личното име и презиме 
и смрт на граѓанинот; 

- Министерството за внатрешни работи за преста-
нок на државјанството,  прогласување на исчезнат, 
промена на живеалиштето односно престојувалиште, 
отсуство од местото на живеење односно престојување 
подолго од 30 дена; 

- надлежниот суд за поведување, прекинување или 
запирање на кривичната постапка поради кривично де-
ло за кое се гони по службена должност, правосилна 
пресуда поради кривично дело со кое е изречена казна 
малолетнички затвор, применета заводска воспитна 
мерка или мерка на безбедност - задолжително психи-
јатриско лекување и чување во здравствена установа; 

- воспитна установа, односно воспитно поправен 
дом за запирање од извршување или истекување на за-
водска воспитна мерка; 

- казнено поправната установа  за отпуштање од из-
вршување на казна затвор и за отпуштање на условен 
отпуст; 

- здравствената установа за запирање од извршува-
ње или истекување на мерка на безбедност - задолжи-
телно психијатриско лекување и чување во здравствена 
установа и  

- органот на државната власт, трговското друштво, 
јавното претпријатие, установа или служба за упатува-
ње на работникот на работа во странство.  

Член 5 
Граѓаните на Република Македонија се воведуваат 

во воената евиденција во Матичната книга за воена 
евиденција на граѓаните на Република Македонија 
(Образец МК-1), во колоните 1, 2, 3, 4 и 9. 

За граѓаните со статус на резервен воен старешина 
за кои се оформува Персонален картон (Образец ПКО 
– 9), податоците од предходно формираните картони
Матичен картон (Образец МК-2) и Единичен картон 
(Образец ЕК-3) се пренесуваат на Персоналниот кар-
тон (Образец ПКО – 9), а потоа  истите комисиски се 
уништуват. 

Член 6 
Воената евидениција на граѓаните кои се на служба 

во резервните сили на Армијата се води се до навршу-
вањето на 60 години живот. 

Член 7 
Податоците кои се евидентираат во обрасците од 

член 2 од овој правилник, а се од променлив карактер 
се запишуваат и ажурираат со молив.  

Член 8 
Внесените податоци во обрасците од член 2 од овој 

правилник, претставуваат класифицирани информации 
со кои се поставува и за кои се преземаат мерки за за-
штита согласно прописите за класифицифрани инфор-
мации.  

Член 9 
На граѓаните на Република Македонија на кои сог-

ласно Законот за одбрана по било кој основ им преста-
нала воената  служба, внесените податоци од  обрасци-
те од член 2 од овој правилник се пренесуваат во Ма-
тична книга за воена евиденција на граѓаните на Репуб-
лика Македонија (Образец МК-1).   

Член 10 
До целосното пренесување на податоците од воена-

та евиденција на граѓаните на машини за автоматска 
обработка на податоци, воената евиденција ќе се води 
рачно. 

По пренесувањето на податоците од воената евиде-
ниција на машини за автоматска обработка на подато-
ци ќе престанат да важат одредбите од овој правилник 
кои се однесуваат на рачното водење на воената евиде-
ниција на граѓаните. 

Член 11 
Овој правилник влегува во сила осмиот ден од де-

нот на објавувањето во  „Службен весник на Република 
Македонија“. 

Бр. 01-4434/8              Министер за одбрана,  
2 ноември 2011 година    д-р Фатмир Бесими, с.р. 

   Скопје 

